Social ne Suhareke

Projekti i monitoruar “Ndértimi i shtegut té ecjes dhe

Ky raport éshté pérgatitur nga projekti DEMQOS, zbatuar nga Helvetas Swiss
Intercooperation Kosovo.

Mohim: Gjetjet dhe konkluzionet e shprehura né kété raport nuk pérfagésojné
domosdoshmeérisht géndrimet e Bashkimit Evropian, Zvicrés, Suedisé dhe Norvegjisé.

Dhjetor 2023, Prishtiné, Kosové

DEMOS dhe qgéllimi i projektit

Projekti pér Decentralizimin dhe Pérkrahjen e Komunave (DEMOS) mbéshtet 38 komuna
té Republikés sé Kosovés né arritjen e geverisjes lokale mé demokratike dhe menaxhimit
meé té miré komunal. Projekti DEMOS gjithashtu mbéshtet Qeveriné e Kosovés né zhvillimin
e politikave, té cilat jané mé té favorshme pér financim té bazuar né rregulla pér komunat.

Projekti DEMOS aktualisht éshté né fazén e treté (2022-2025) duke u mbéshtetur né
sukseset e arritura gé nga fillimi i projektit né vitin 2014. Projekti bashkéfinanohet nga
Bashkimi Evropian né Kosové, Zvicra, Suedia dhe Norvegjia dhe zbatohet nga Helvetas
Swiss Intercooperation Kosove.

Mbéshtjeta e DEMOS pér komunat e Kosovés éshté né kuadér té Grantit té Performancés
Si njéri nga mjetet qé garanton pérkrahje pér komunat me performancé té miré.

Performanca komunale vlerésohet pérmes Sistemit té Menaxhimit té& Performancés
Komunale (SMPK) té Ministrisé sé Administrimit té Pushtetit Lokal (MAPL).

Me géllim té rritjes sé performancés né indikatoré té caktuar, DEMOS ofron edhe asistencé
teknike pér komunat. Njé fokus i vecanté i projektit éshté edhe pérkrahja pér geveriné
gendrore ku DEMOS éshté i fokusuar né ofrimin e asistencés né ndértimin e politikave pér
njé kornizé mé té favorshme pér geverisje té decentralizuar.

Sipas komponentés sé paré té projektit, DEMOS Ill synon té hapé té dhénat pér njé
shgyrtim mé té gjeré publik mbi performancén komunale dhe té iniciojé auditime sociale
pér t& monitoruar ndikimin e projekteve té Grantit t&é Performancés Komunale (GPK)
tek gytetarét. Qéllimi i késaj ndérhyrjeje éshté té pérfshijé organizatat e shoqgérisé civile
dhe qytetarét né kryerjen e auditimeve sociale pér t& monitoruar projektet e Grantit té
Performancés Komunale (GPK) té zbatuar nga komunat.

Pér té zbutur rreziget e besueshmeérisé sé fondeve té Grantit t& Performancés, dhe
njékohésisht pér té monitoruar ndikimin e projekteve tek gytetarét, DEMOS ka vendosur
auditime sociale brenda Grantit té& Performancés Komunale (né sistem). Auditimet sociale
do té pérfshijné edhe monitorimin e performancés dhe procese te planifikimit té projekteve
né nivel komunal. Projekti do t& mbéshtes zhvillimin e mjeteve dhe metodologjive té
kampionimit, duke pérfshiré trajnime pér té kryer me sukses auditime té tilla sociale.
Auditimet Sociale té lartpérmendura do té financohen nga njé pjesé e fondeve té Grantit
té Performancés Komunale dhe do té zhvillohen nga organizata té shoqérisé civile. Pér
kété, DEMOS do té jeté partner me OSHC-té kryesore.



BIRN Kosova éshté njé organizaté e pavarur, jogeveritare, géllimet e sé cilés jané informimi
i qytetaréve dhe kontributi né procesin e tranzicionit demokratik né vend, promovimi i
llogaridhénies, sundimi i ligjit dhe reforma e politikave. BIRN Kosova né veganti synon té
shérbejé si mbikéqyrés i institucioneve publike, duke monitoruar punén e institucioneve
geverisése dhe publike. Pérvecg késaj, pérmes prodhimit té debateve televizive cilésore dhe
té paanshme dhe trajnimit té té rinjve mbi aftésité argumentuese dhe debatuese, BIRN
synon té promovojé dhe inkurajojé njé kulturé té debatit né Kosové. Vizioni i BIRN éshté té
sigurojé pozicionin e saj si organizata kryesore e gazetarisé hulumtuese né Kosové, duke
adresuar nevojén pér raportim objektiv, cilésor dhe té géndrueshém mbi sfidat e shumta
té vendit. BIRN Kosova éshté angazhuar nga DEMOS pér té béré lehtésimin/fasilitimin e
procesit té& Auditimit Social né pesé projektet e pérgjedhura né Drenas, Suhareké, Kacanik,
Han té Elezit dhe Viti.

Pérmbledhja ekzekutive

Né vitin 2022, ekipi i projektit DEMOS realizoi programin pér rritjen e kapaciteteve tek njé
grupiaktivistéve té shoqgérisé civile, pér té rritur kapacitetet e tyre pér té lehtésuar procesin
e Autitimit Social né komunitet.

Si koncept i ri né Kosové, Auditimi Social nisi té implementohet nga DEMOS dhe
Organizata té Shoqgérisé Civile né vitin 2022, ndérsa raportet e para té publikuara gjaté atij
viti mundésuan ndryshime konkrete né projektet e audituara.

Kush e financon Auditimin Social?

Puna né ekipet e Auditimit Social éshté puné vullnetare dhe nuk kérkon pagesé pér
anétarét e grupit. Ekipet mund té kérkojné mbéshtetje pér mbulimin e shpenzimeve té
udhétimit apo vizitave nga donatorét e pavarur.

Né vazhdim té kétij programi, ekipi i BIRN i trajnuar nga DEMOS né mesin e vitit 2023 nisi
realizimin e programit pér krijimin e pesé ekipeve té Auditimit Social né pesé komuna té
ndryshme.

Suhareka éshté njéra nga komunat pérfituese té kétij programi. Né muajin gershor, BIRN

kontaktoi dhe pérzgjodhi pjesétarét e ekipit t& Auditimit Social né Suhareké. Ata pas
trajnimit dyditor nisén procesin 7-mujor té Auditimit Social.

Ekipi i Auditimit Social

Ekipet e Auditimit Social jané grupe té gytetaréve, té cilét mblidhen me géllim gé té

angazhohen né rritjen e transparencés dhe llogaridhénies sé institucioneve publike.
Grupet vullnetare analizojné procese me qéllim té ofrimit t& rekomandimeve dhe
pérfshirjes mé té madhe té qytetaréve né vendimmarrje.

Konform metodologjisé sé paracaktuar dhe rekomandimeve té BIRN, né muajin korrik
2023, ekipi nisi grumbullimin e té dhénave me géllim gé té analizojé dhe mbikéqyré
projektin e ndértimit té shtegut té ecjes dhe procesin e diskutimeve publike né Komunén
e Suharekés.

Ky raport paraget té dhéna té grumbulluara nga ekipi né mes muajve korrik dhe néntor
2023. Projekti i audituar éshté “Ndértimi i shtegut té ecjes dhe ndértimi i rrugés Mushtisht
— Guri i Matozit dhe rrugés Topligan — Gjinoc — Ritender”. Me pérdorimin e metodologjisé
sé pércaktuar, ky grup i Auditimit Social erdhi né konstatimin se:



Projekti i ndértimit té shtegut ishte kérkesé e banoréve té zonés dhe ofron mundési
zhvillimi.

Komuna pati sfida né tenderimin e kétij projekti pasi tenderi njé heré u anulua. Né
ritenderim procesi u finalizua dhe kontrata u nénshkrua.

Komuna e Suharekés kishte njé projekt ideor pér ndértimin e shtegut té ecjes dhe rrugés
por gjaté hartimit té paramasés dhe parallogarisé nuk ishte marré parasysh.

Né projekt ishte paraparé vendosja e anésoreve té shtegut té ecjes né disnivel nga rruga,
mirépo kjo nuk ishte vendosur edhe né paramaseé.

Ndryshimi i pozicioneve né projekt shkaktoi shembje té& dheut dhe nevojé pér investime
shtesé. Kjo coi né bllokim té punéve pérkohésisht.

Projekti i ndértimit té shtegut té ecjes nuk éshté paraparé té jeté familjar pér personat
me aftési té kufizuara.

Grupi gjeti se punét nisén pa njé plan té punés.

Plani i menaxhimit té kontratés ishte pérgatitur mé shumé se dy muaj pas fillimit té
punimeve.

Grupi gjeti né terren se kompania nuk kishte ndérmarré masat pér sigurimin
vendpunishtes.

Pas analizimit té projektit, grupi gjeti se projekti nuk garanton mbrojtje pér kémbésorét
gé lévizin né zoné.

Cka duhet té dijé njé ekip i Auditimit Social?

Ekipet e Auditimit Social nuk nevojitet té jené skajshmérisht profesionale. Ekipet kané
nevojé pér vullnet dhe guxim qytetar si dhe rekomandohet té kené njohurité bazike né:

® Funksionimin e komunés;
m Qasjen né dokumente publike;

® Procesin e konsultimit me publikun, sidomos gjaté planifikimit té buxhetit dhe
investimeve né komuné;

® Procesin e prokurimit publik;




Fokus tjetér éshté dhe transparenca né raport me gytetarét. Ekipi ka konstatuar se:

Komuna e Suharekés nuk ka realizuar diskutim té vecanté publik pér ndértimin e shtegut
mirépo kjo éshté diskutuar né diskutimet e pérgjithshme.

Komuna e kishte publikuar né E-prokurim kontratén e nénshkruar né mes komunés dhe
kompanisé ndértuese.

Komuna nuk i kishte publikuar né ményré proaktive dokumentet e tjera, si raportet e
mbikéqyrjes apo faturat e pagesave né fagen e komunés.

Né E-prokurim dhe as né fagen e komunés nuk ishte publikuar projekti ekzekutiv i
ndértimit té shtegut té ecjes.

Komuna nuk ka vendosur tabelé té shpalljes né terren pér té njoftuar qytetarét pér
invesitorét dhe pér mbikgyrésin e projektit dhe kontaktet e tij.

Transparenca ndaj publikut né diskutimet publike:

Komuna e Suharekés éshté shumé aktive né organizimin e diskutimeve publike, dhe
materalet nga to i kishte publikuar né fagen zyrtare.

Ekipi gjeti se materialet jané té shkruara me doré né formé té procesverbaleve dhe nuk
jané lehté té kérkueshme né internet.

Dokumentimi i takimeve publike realizohet népérmjet procesverbaleve té shkurtra, té
cilat nuk e paragesin né térési pérmbaijtjen e takimit.

Kérkesat e banoréve ishin kryesisht pér infrastrukturé, kanalizime e mirémbajtje.

Komuna nuk kishte arritur té sigurojé pérfagésim gjinor né diskutimet publike.



Metodologjia

Ky raport paraget té dhéna té grumbulluara nga intervistat, kérkesat pér qasje né
dokumente publike, vizitat né terren dhe bisedat me komunitetin. Né fillim té muajit maj,
njé ekip nga DEMOS dhe BIRN duke u bazuar né standarde té paracaktuara pérzgjodhi 5
projekte né 5 komuna té Kosovés, té cilat do té pérfshiheshin né né procesin e Auditimit
Social.

Kush e themelon ekipin e Auditimit Social?

Ekipet e Auditimit Social jané té pavarura nga institucionet dhe mund té themelohen
nga pérfagésues té komunitetit poredhe grupe té tjera. Ekipet funksionojné té pavarura
nga geverisja dhe nuk nevojitet miratim nga institucionet publike pérthemelimin e tyre.

Grantii Performancés Komunale né vitin 2022 financoi 57 projekte né 14 komuna té vendit.
Né nisje té vlerésimit, ekipi pérjashtoi nga pérzgjedhja 4 komuna pasi té njéjtat ishin
pérfshiré né vitin e kaluar né njé projekt té ngjashém té Auditimit Social. Né 11 komunat e
tjera BIRN realizoi vizita né terren pér té paré gjendjen dhe pér kérkuar informacione pér
fazat né té cilat ndodheshin projektet. Pas pranimit té raportit nga terreni, ekipi i DEMOS
dhe BIRN i vlerésoi projektet bazuar né kéto kritere:

® Statusi i projektit (nése éshté né pérfundim, mbi 50% e punéve jané té pérfunduara,
apo éshté né fazén fillestare);

® Targetimi dhe ndikimi i larté apo i ulét i projekteve pér grupet e margjinalizuara si graté,
té rinjté, té moshuarit, personat me aftési té kufizuara dhe komunitetet joshumicég;

® Natyra e projektit dhe fusha e ndikimit me prioritet né fushat e arsimit, shéndetésisé
dhe ambientit;

® Vlera e grantit e alokuar pér realizimin e projektit kapital.

Mbi bazén e kétyre kritereve u vendos gé né komunén e Hanit té Elezit té auditohet
projekti pér ndértimin e parkut “Isa Berisha”, né komunén e Drenasit projekti pér ndértimin
e kolektorit pér ujérat e zeza, né Kacanik projekti pér ndértimin e objektit té zjarrfikésve, né
Suharekeé projekti pér ndértimin e shtegut té ecjes dhe ndértimin e rrugés Mushtisht — Guri
i Matozit dhe rrugés Topligan — Gjinoc dhe né Komunén e Vitisé projekti pér renovimin dhe
zgjerimin e rrugés “Kongresi i Manastirit”.



Kush e themeloi grupin e Auditimit Social né Suhareké?

Konform njé metodologjie té pércaktuar, BIRN hartoi njé listé me pérfagésues
dhe profesione té cilat duhet té ftoheshin né ekipet e Auditimit Social. Né kriteret
e pérzgjedhjes u pércaktua se grupi synonte té pérfshinte graté dhe kategorité e

margjinalizuara. Synohej gé grupi té kishte laramani té profesioneve dhe moshave.

BIRN dorézoite DEMOS listén tentative me profesionet. Pas koordinimit, BIRN kontaktoi
me gytetarét e Suharekés pér té siguruar qé kategorité e pércaktuara té pérfshiheshin
né ekip.

Pas pérzgjedhjes sé projekteve, DEMOS dhe BIRN morén letra pérkrahé&se nga kryetarét e
pesé komunave pér nisjen e procesit té Auditimit Social pér projektin. Pér kété raporti ekipi
i themeluar i Auditimit Social pérdori disa teknika pér té grumbulluar té dhénat.

Ekipi u angazhua pér té kérkuar online té dhénat publike té& komunés, hartoi njé listé
me mbi 50 pyetje pér projektin dhe kérkoi informacione nga komuna, dérgoi kérkesa
pér qasje né dokumente publike dhe analizoi dokumentet e pranuara nga Komuna. Pér
té dokumentuar gjetjet, ekipi realizoi vizita né terren dhe zhvilloi takime me zyrtarét e
Komunés sé Suharekés.

Kush jané anétarét e ekipit té Auditimit Social?

Anétarét e ekipeve té Auditimit Social jané pjesétaré té komunitetit, té cilét nuk jané

né konflikt té interesit me projektin. Né ekipe nuk mund té jené zyrtarét e institucionit
té lidhur direkt me projektin dhe me procesin e mbikéqyrjes zyrtare té projektit.

Té dhénat né raport jané grumbulluar nga 14 anétarét e ekipit té Auditimit Social dhe
raporti éshté hartuar me ndihmén dhe mbéshtetjen e BIRN. Raporti éshté béré publik pas
adresimit t& komenteve té pranuara nga Komuna e Suharekés.

Pérbérja e ekipit: 14 anétaré

= Pensionisté
5 graapo 35.7% = Policé
= Ekonomisté
= Gazetaré
= Drejtor shkolle
s Pérfagésues nga Késhilli i prindérve

. = Pedagog
= Shogeri Civile
(o)
. 9 burraapo 64.3% , Arsimtaré
= Banoré

Harta e punéve

Qershor 2023

= Vizita né terren

» Targetimi dhe identifikimi i profileve gé do té jené pjesé e ekipit

= Pérgatitja e listés me profilet e anétarét té ekipit té& Auditimit Social
= Zgjedhja e anétaréve té ekipit té Auditimit Social

Korrik 2023

* Trajnimi dyditor pér Auditim Social

= Krijimi i grupit né platformén e komunikimit Viber

= Nénshkrimi i Memorandimit té Mirékuptimit me Komunén e Suharekés
= Vizitat e ekipit Auditimi Social né terren

= Hartimi i kérkesave pér gasje né dokumentet publike

= Caktimi i personave brenda ekipit pér dérgimin e kérkesave né Komuné
= Kontrollimi i materialeve té gasshme né platformat e hapura

Gusht 2023

» Takime té grupit dhe analizimi i dokumenteve

» Analizimii materialeve nga konsultimet publike

= Takimi i ekipit pér analizimin e procesverbaleve té konsultimeve publike
= Diskutimi me grupin pér dokumentet e projektit gé jané siguruar online
= Ridérgimi i kérkesave pér gasje né dokumente publike né komuné

Shtator 2023

= \/jzita e ekipit né terren

= Ridérgimi i kérkesave pér gasje né dokumente publike

* Pranimii dokumenteve nga Komuna

» Diskutimi dhe analizimii dokumenteve té pranuara nga Komuna

Tetor 2023

= Takim i grupit me menaxherin e kontratés

= Takim i grupit me drejtorin e Financave dhe Shefin e Kabinetit té kryetarit
= Vizita né terren e grupit té Auditimit Social

= Takimi i grupit té Auditimit Social pér evidentimin e gjetjeve

» Takim i grupit me kryetarin e Komunés sé Suharekés, Bali Muharremaj

= Adresimi i kérkesés pér rifillim té punimeve né projekt

» Evidentimii gjetjeve nga ekipi i Auditimit Social

= Ndarja e detyrave pér ekipin né draftimin e raportit

= VVendosja e strukturés dhe pércaktimi i pikave té shkrimit té raportit

= Pércaktimii detyrave pér shkrimin e raportit

Néntor 2023

= \/jzita ne terren me rastin e rifillimit t& punimeve né projekt

= Takimi grupit té Auditimit Social pér shkrimin e raportit

= Draftimiiraportit mbi gjetjet dhe rekomandimet e raportit té& Auditimit Social
» Redaktimiiraportit

= Adresimi i komenteve dhe sugjerimeve

Dhjetor 2023
= Dérgimiiraportit pér validim né komuné

» Prezantimiiraportit para zyrtaréve té komunés
» Realizimiifushatés mediale pér promovimin e raportit

Ambienti né té cilin zhvillohet procesi i Auditimit Social

Komuna e Suharekés popullohet nga 88,126 banoré dhe ka njé buxhet pér investime
kapitale jané 4,433,187 euro. Komuna e Suharekés né performancén e pérgjithshme sipas
Grantit té Performancés Komunale té vitit 2021 éshté radhitur né pozitén e 19-té. Vlera e
grantit té pérfituar nga Komuna e Suharekés pér vitin 2021 ishte 216,308 euro.

Né raportin e vitit 2022 té Grantit té Performancés Komunale, Komuna e Suharekés éshté

renditur né pozitén e 14-té. Vlera e grantit té pérfituar nga Komuna e Suharekés pér vitin
2022 ishte 519,507 euro.

Granti i Performancés Komunale

Granti i Performancés Komunale éshté njé fond i cili u ndahet komunave gé kané

geverisur miré. Né vitin 2022, nga ky grant kané pérfituar 14 komuna pér shkak té
geverisjes sé miré. Granti financohet nga BE, Qeveria e Zvicrés, Suedisé dhe Norvegjisé.
Névitin2022,komunat kané pérfituarrreth 8 milioné euronganga Grantii Performancés
Komunale. Projekti menaxhohet nga Helvetas Swiss Intercooperation Kosovo.

Komuna e Suharekés ka pérzgjedhur projektin “Ndértimi i shtegut té ecjes dhe ndértimi i
rrugés Mushtisht — Guri i Matozit dhe rrugés Topligan — Gjinoc — Ritender” pér ta realizuar
pérmes Grantit té Performancés Komunale. Buxheti i ndaré pér kété projekt éshté
384,609 euro. Tenderi pér kété projekt éshté hapur mé 17 dhjetor 2022 ndérsa kontrata
éshté nénshkruar mé 27 shkurt 2023 me kompaniné “SEFERI-CO” SHPK me ¢mim total
té kontratés 309,768 euro. Kohézgjatja e projektit sipas njoftimit pér kontraté éshté 90
dité pune nga data e nénshkrimit té kontratés. Pér projektimin e kétij projekti, Komuna e
Suharekés ka angazhuar njé kompani private. Ndérsa menaxheri i projektit, me vendim
té kryetarit éshté caktuar Visar Kuci, i cili njgkohésisht éshté edhe drejtor i Urbanizmit né
Komunén e Suharekés.

Projekti éshté vlerésuar nga ekipi si i réndésishém pér zonén pér shkak se ofron mundési
pér zhvillimin e zonés dhe krijon hapésira té reja pér rekreacion té qytetaréve té zonés.

Gjetjet kryesore

Gjaté procesit té Auditimit Social né Suhareké, ekipi trajtoi njé varg té temave té cilat
u zbuluan gjaté analizimit té dokumenteve dhe vizitave né terren. Ekipi konstatoi
probleme né fazén pérgatitore té tenderit sidomos né projektimin e projektit, e né fazén e
implementimit té projektit gjaté sé cilés u konstatuan disa vonesa dhe shtyrje té projektit.

Cka ndikon Auditimi Social?

Auditimi Social né Komunén e Suharekés ndikoi né pérmirésimin e planifikimit dhe
implementimit té punéve né terren. Ekipi dha sugjerime e rekomandime pér komunén
pér té proceduar tutje me realizimin e projektit.

Né fazén e konsultimeve publike ekipi gjeti se Suhareka duhet edhe né tutje té avancojé
né kété drejtim me qéllim té rritjes sé pérfshirjes qytetare. Gjetjet jané grupuar né katér
kapituj:

m Gjetjet né procesin e konsultimeve me gytetarét

m Gjetjet né procesin e planifikimit

m Gjetjet né fazén e kontraktimit

m Gjetjet né implementimin e kontratés

Kapitulli | - Gjetjet né procesin e konsultimeve me qytetarét

Qytetarét kané rol té rendésishém né planifikimin e buxhetit dhe zhvillimit t& komunés.
Arritja e kétij géllimi realizohet népérmjet takimeve dhe konsultimeve publike né mes
komunés dhe qytetaréve. Pér té analizuar pérfshirjen e qytetaréve né vendimarrjen e
komunés, ekipii Auditimit Social ka analizuar materialet gé jané prodhuar gjaté proceseve
té takimeve dhe konsultimeve né komunén e Suharekés.

Ekipi pér kété géllim ka analizuar proceset e zhvilluara né mes viteve 2020-2022. Né
materialet e pranaura ekipi ka konstatuar se komuna ka pérdorur njé varg té metodologjive
té cilat kané pér géllim pérfshirjen e gytetaréve né vendimmarrije.

Té dhénat tregojné gé Suhareka ka prodhuar gindra fage dokumente nga kéto konsultime
dhe ka arritur té keté numeér té konsiderueshém té qytetaréve né konsultime publike.

Ekipi ka konstatuar se né kéto debate publike né vitin 2020, si¢ njihet ndryshe edhe si viti
i shpérthimit té pandemisé COVID-19, Komuna kishte organizuar takime publike vecmas
si me: bizneset, me graté, me kryesité e fshatrave, me subjektet politike. Ndérsa né vitet
2021 dhe 2022 komuna ka organizuar takime publike népér fshatra.

Sfida e pjesémarrjes sé ulét té qytetaréve né takime

Pjesémarrja e gyetaréve né kéto takime ende éshté e ulét dhe e dominuar nga burrat.
Nga té dhénat e nxjerra pér pjesémarrjen né dikutime publike del se pjesémarrja ishte
si vijon: Savrové - 33 pjesémarrés; Samadraxhé - 30 pjesémarrés; Sallagrazhdé - 29
pjesémarrés; Reshtan - 22 pjesémarrés; Mushtisht - 19 pjesémarrés. Kérkesat e banoréve
kané gené kryesisht pér infrastrukturé, ndricim publik, kanalizim, mirémbajtje té lumenijve,
mirémbaijtje té varrezave dhe té tjera.

Né raportin té& komunés pér mbajtjen e dégjimeve publike pér KAB 2023-2025, né vitin
2022, thuhet se komuna ka mbajtur 29 dégjime publike. Né fshatrat mé té vegjél takimet
jané organizuar duke i bashkuar né njé takim té pérbashkét.

Gjaté analizimit té procesverbaleve té dégjimeve publike, ekipi i Auditimit Social vleréson
gé Komuna e Suharekés duhet té pérmirésojé organizimin e takimeve té dégjimeve publike.
Sipas ekKipit, kjo duhet té béhet né ményré qé té sigurohet pjesémarrje mé té madhe dhe
mé diverse né kéto takime dhe po ashtu té keté kontribut sa mé té madh nga qytetarét.
Ekipi vleréson gé Komuna e Suharekés té hartojé njé strategji t& ményrés sé informimit té
gytetaréve pér takimet pér dégjime publike.

Mungesa e té dhénave pér takimet paraprake

Nga praktikat e deritanishme té takimeve té dégjimeve publike éshté vérejtur gé nuk ka
njé vazhdueshmeéri té informacionit nga viti né vit. Qytetarét nuk kané informacione nga
takimet e viteve paraprake se cilét projekte jané refuzuar, cilét jané proceduar ose jané
shtyré pér vite té tjera dhe cilét jané miratuar dhe jané pjesé e buxhetit pér vitin aktual.
Ekipi vleréson se takimet e diskutimeve publike té béhet njé pérmbledhje nga projektet e
diskutuara né diskutimet publike té viteve paraprake.

Performanca e ulét e moderatoréve

Njé rol té réndésishém né njé dégjim publik luan edhe moderatori. Ekipi vleréson gé
moderatori téjetéitrajnuar pér té nxitur debat dhe pérfshirje sa mé aktive dhe konstruktive
té gytetaréve né diskutimet publike.

Dégjimet publike né Komunén e Suharekés mbahen vetém fizikisht. Duke synuar
pjesémarrje sa mé té madhe dhe gjithépérfshirje né kéto takime, Komuna e Suharekés
duhet té ofrojé edhe mundési online pér pjesémarrje né diskutime publike. Kjo do t’iu
mundésonte té rinjve, grave gé nuk ndihen rahat té marrin pjesé né diskutime publike ku
shumica e pjesémarrésve jané burra, personave me aftési té kufizuara, diasporés, etj.

Roli i moderatoréve né diskutimet publike

Roli i moderatoréve né diskutimet publike duhet té jeté mé proaktiv. Moderatorét

duhet té nxisin pérfshirjen e qytetaréve né diskutime pér projektet komunale dhe pér
buxhetin. Ata duhet té provokojné debat dhe té nxjerrin ide e propozime nga qytetarét
pjesémarrés.

Duke paré gé pjesémarrja e té rinjve né diskutime publike éshté shumé e vogél ose e
papérfillshme, ekipi i Auditimit Social vleréson gé Komuna e Suharekés té gjej njé formé
té pérfagésimit té té rinjve nén 18-vjec té takimet e dégjimeve publike, psh. pérmes
organizatave joqgeveritare qé pérfagésojné interesat e té rinjve, késhillat e prindérve,
késhillat e shkollave, etj.

Konsultimi i projektit me qytetarét

Ekipi i Auditimit Social ka gjetur se Komuna e Suharekés ka realizuar takime me qytetarét
pér té diskutuar projektin dhe pér té paré nése i njéjti u pérgjigjet kérkesave té tyre. Ky
konsultim ka pasur efekt pozitiv pasi gjaté takimeve jané béré pérmirésime né projekt, té
cilat kané shérbyer qé projekti té jeté mé i pérshtatshém pér gytetarét.

Ekipi ka arritur né konstatimin se praktika e tillé e diskutimit dhe informimit té gytetaréve
mbi projekte duhet té vazhdojé edhe né té ardhmen.

Transparenca rreth projektit

Gjaté analizimit té materialeve dhe dokumenteve rreth projektit, ekipi ka konstatuar se
né zonén ku éshté realizuar projekti nuk éshté vendosur tabela informuese, e cila i njofton
gytetarét pér implementuesin dhe personinii cili e mbikéqgyré kontratén.

Probleme né transparencé jané vérejtur edhe né fagen e komunés, né té cilén nuk éshté
publikuar projekti i kétij tenderi dhe materiale té tjera, si raportet e mbikéqyrjes apo edhe
faturat e pagesave té punéve té kryera.

Kapitulli Il - Gjetjet né procesin e planifikimit

Ekipi i Auditimit Social gjaté punés ka analizuar edhe dokumentacionet té cilat jané
ofruar nga komuna e té cilat tregojné pér ményrén se si ishte projektuar projekti. Sfidat e
projektimit kané krijuar pasoja né terren, duke pérfshiré edhe ndérprerjen e punimeve.

Gjetjet né pérgatitjen e paramasés dhe parallogarisé

Grupi i Auditimi Social ka gjetur se Komuna e Suharekés edhe pse kishte njé projekt
ideor pér ndértimin e kétij shtegu té ecjes dhe rrugés, gjaté hartimit té paramasés dhe
parallogarisé nuk i kishte marré parasysh.

Né projekt parashihej vendosja e anésoréve té shtegut té ecjes né disnivel nga rruga,
mirépo kjo nuk ishte e vendosur edhe né paramasé. Pér kété arsye menaxheri i kontratés,
profesionist i fushés, nuk ka lejuar gé punét té realizohen sipas paramasés duke e
konsideruar si joprofesionale. | njéjti ka kérkuar nga operatori ekonomik gé té béhet sipas
projektit.

Sipas gjetjeve té grupit té Auditimit Social, kompania “Eng-ldea” SHPK, e kontraktuar
nga Komuna e Suharekés, e ka hartuar projektin pér shtigjet e ecjes. Pér projektin specifik
jané konsultuar banorét. Prezent me projektuesit né terren ka gené edhe kryetari i fshatit
Mushtisht, Reshat Selimi, bashké me njé anétar té Késhillit té fshatit.

Pér ndértimin e rrugés Mushtisht - Guri i Matozit, komuna kishte paraparé fillimisht gé
rruga té jeté 3 metra gjerési. Me kérkesé té banoréve éshté zgjeruar rruga né 5 metra, si
dhe 2 metra té tjera kané mbetur shtigje té ecjes.

Kur éshté tenderuar projekti, gjerésia e rrugés ka gené 5 metra, mirépo sasia e dheut gé
éshté dashur té largohet ka mbetur e njéjté dhe pér pasojé gjaté realizimit té& punéve éshté
shfaqur nevoja pér puné shtesé.

Grupi i Auditimit ka gjetur se shtegu i ecjes ishte vendosur né anén kah malet/kodrat, gjé
gé ishte kundérshtuar nga banorét. Ata kané kérkuar gé shtegu i ecjes té jeté kah lumi.
Kérkesa e banoréve ishte miratuar nga Komuna e Suharekeés.

Grupi ka konstatuar se Dosja e Tenderit nuk ishte publikuar né pérputhje me projektin e
hartuar pér kété rrugé. Né projektin kryesor ishte paraparé gé shtigjet e ecjes dhe rruga
té ndahej me anésore, por kjo nuk ishte né tenderin e shpallur nga Komuna e Suharekés.
Megijithat&, menaxheri i projektit éshté zotuar se do té béhen anésore ose disnivel, né
ményré gé mos té rrezikohen kémbésorét nga veturat.

Mungesa e projektimit té gasjes pér personat me aftési té kufizuara

Grupi i Auditimit Social ka konstatuar se né projektimin e kétyre shtigjeve té ecjes dhe as
né tenderin e shpallur nga komuna nuk éshté paraparé vendosja e pushimoreve, té cilat
jané té domosdoshé&m né njé shteg té tillé.

Eshté gjetur po ashtu se né kété projekt nuk ka té planifikuar gasje té vecanté pér personat
me aftési té kufizuara, duke pérfshiré hapésira té vecanta parkimi, shenjézim special pér
personat me aftési té kufizuara dhe shenja orientuese pér ta.

Né kété rrugé po ashtu nuk jané paraparé as vendosja e shportave pér hedhjen e
mbeturinave. Kéto shgetésime jané ngritur tek kryetari i komunés dhe tek menaxheri i
kontratés, té cilét kané premtuar se né njé projekt té ri do té vendosen uléset dhe shportat
né kété shteg té ecjes.

Mungesa e projektimit té vendosjes sé parmakéve

Gjaté vizitave né terren, grupi ka konstatuar se pér shkak té ambientit malor, né disa pjesé
nevojitet gé té vendosen parmaké, si masé mbrojtése pér kémbésorét. Edhe pér kété
kérkesé té grupit, Komuna e Suharekés ka théné se né projekt éshté njé sasi e kontraktuar
e parmakéve, mirépo jané zotuar se do té shtohen té njéjtat pér té siguruar té gjitha pikat
gé paraqgesin rrezik pér kombésorét.

Grupi vleréson se projekti ka ndikim té miré né ambient dhe mund té keté ndikim pozitiv
né té gjithé fshatin, sidomos pér rritjen e turizmit malor.

Kapitulli lll - Gjetjet né fazén e kontraktimit

Grupi i Auditimit Social ka analizuar edhe procesin e kontraktimit té projektit. Né kété
fazé grupi ka gjetur se procesi i kontraktimit ka shkuar pa probleme dhe pa ankesa né
organet kontraktuese. Por, ekipi ka evidentuar se komuna éshté obliguar té nénshkruajé
dy kontrata shtesé né kété projekt pér shkak té mosplanifikimit adekuat té punéve.

Mé 19 dhjetor 2022, Komuna e Suharekés e ka publikuar njoftimin pér kontraté pér
projektin “Ndértimi i shtegut té ecjes dhe ndértimi i rrugés Mushtisht - Guri i Matozit dhe
rrugés Topligan - Gjinoc — RITENDER”.

Ky projekt ka gené i tenderuar mé paré, mirépo lidhur me vendosjen e formulave né
pérshkrimin e ¢gmimit nga Autoriteti Kontraktues dhe dokumentacionin e makinerive,
operatori ekonomik “Fortesa” SHPK kishte parashtruar ankesé né Organin Shqgyrtues té
Prokurimit. Mé 6 dhjetor 2022, ky organ e anuloi tenderin.

Pér ndértimin e kétij shtegu té ecjes dhe rrugés jané pranuar 12 oferta, 7 prej té cilave jané
vlerésuar se kané gené té pérgjegjshme. Katér prej ofertuesve gé ishin eliminuar nga gara,
kishin ofertuar me ¢cmim mé té liré se kompania e rekomanduar pér kontraté.

Dy kompani qé ofertuan 27 mijé euro mé liré, nuk iu pérgjigjén komunés

Bazuar né dokumentet e publikuara né “E-Prokurim”, dy ofertues, kompania “Shkembi”
SHPK dhe “EdiBau - ing” ishin eliminuar nga gara pasi nuk ishin “pérgjigjur né letrén
standarde té dérguar nga AK me daté 01.02.2023”. Komuna i kontakton operatorét
gé kané ofertuar ¢gmimin mé té liré té pérgjegjshém pérmes letres standarde. Kéto dy
kompani kishin ofertuar me ¢mim prej 27 mijé dhe 29 mijé euro mé liré se ofertuesi gé
ishte rekomanduar pér kontraté.

Kompania N.N.T. “Etniku” ishte eliminuar nga gara pasi i mungonte “sigurimi i tenderit”,
ndérsa kompanisé “GASHIING”, sipas komunés, i mungonte “deklarata nén betim, sigurimi
i tenderit, makinerité, inxhinierét etj”. Kompania “AAB CONSTRUCTION” ishte eliminuar
pasi i “mungonte grejderi si¢ éshte kérkuar me dosje té tenderit”.

Komuna e kishte rekomanduar pér kontraté kompaniné “Seferi-Co” SHPK, gé kishin
ofertuar né vleré 309,768 euro. Kundér vendimit t& Komunés sé Suharekés nuk ishte
dorézuar asnjé ankesé tek komuna apo Organi Shqyrtues i Prokurimit. Prandaj komuna e
kishte nénshkruar kontratén mé 27 shkurt 2023.

Operatori Ekonomik
SEFERI-CO SHPK

Naim Sopaj B.l.

Kab Holding SHPK &
ISEFERI SHPK

FORTESA SHPK

THERACOM SHPK &
N.P.Victoria Invest International SHPK

N.P.T.Bamirs

SKY - GROUP SHPK &
EL- BAU SHPK

N.N.T.Etniku
GASHI ING SHPK
EdiBau-ing SHPK
Shkembi SHPK

AAB CONSTRUCTION SHPK. &
Bujar Shabani B.I.

Vlera e ofertés
309,768.70
366,666.00
350,238.17
369,751.30
337,554.50
332,733.00
338,335.90
294,698.90
625,265.75
282,849.80
280,113.19
298,652.50



Kapitulli 1V - Gjetjet né implementimin e kontratés

Faza mé e réndésishme e implementimit té punéve né njé kontraté investive éshté
menaxhimi i projektit. Ekipi i Auditimit Social ka analizuar nése punét jané kryer sipas
kontratés dhe afateve té pércaktuara.

Kontrata pér projektin “Projekt me bashkéfinancim - Ndértimi i shtigjeve té ecjes né
zonat rurale né Komunén e Suharekés - Ndértimi i shtegut té ecjes dhe ndértimi i rrugés
Mushtisht - Guri i Matozit dhe rrugés Topligan - Gjinoc — RITENDER” éshté nénshkruar mé
27 shkurt 2023, me kompaniné “SEFERI-CO” Sh.P.K. né vleré 309,768.70 euro.

Komuna e Suharekés e ka eméruar menaxherin e kontratés dhe Késhillli i fshatit éshté
njoftuar me kohé se kush éshté caktuar menaxher i kontratés. Si fazé paré, menaxheri i
kontratés duhet té pérgadis njé plan pér menaxhimin e kontratés. Plani pér menaxhimin
e kontratés, duhet té pérgaditet para fillimit t& zbatimit té kontratés dhe né pajtim
me menaxherin e kontratés nga operatori ekonomik, pasi ky plan dokumentohet me
nénshkrimet e té dy menaxheréve té paléve kontratuese.

Vonesa né pérgatitjen e planit té menaxhimit

Pasanalizimit té dokumentacionit té késajkontrate, ekipi ka gjetur se Plani pér Menaxhimin
eKontratéséshtépérgatiturméllkorrik2023 aporreth 4 muajpasnénshkrimit té kontratés.

Pérvec késaj, ka mospérputhje edhe sa i pérket datés kur kané filluar punimet. Né
dokumentet e Komunés, si daté pér fillimin e punéve éshté cekur fillimi i muajit maj, kurse
ekipi i Auditimit Social thoté se punimet kané filluar mé 13 mars 2023. Kryetari i fshatit
Mushtisht, Reshat Selimi, thoté se ishte i pranishém né ditén e fillimit té& punéve, mé 13
mars 2023.

Neé fillim éshté punuar intensivisht pér njé kohé té konsiderueshme, dhe gjaté késaj kohe
éshté béré hapja dhe zgjerimi i trasesg, shtrimi me zhavorr i té gjithé trasesé sé hapur,
hapja e kanalit anésor té paraparé né projekt dhe vendosja e |éshesave.

| vetmi ndryshim i pranuar deri mé tani éshté kalimi i shtegut té ecjes nga ana e malit, né

anén pérgjaté bregut té lumit té bardhé. Ndryshimet né projekt jané béré me kérkesén e
Késhillit té fshatit, duke iu referuar kérkesave té arsyeshém té banoréve.

Vonesa né zbatimin e kontratés

Punimet kané vazhduar deri né fillimin e shembjes sé dheut né disa pjesé té trasesé. Nga
ky moment, sipas informacioneve gé ka grumbulluar ekipi i Auditimit Social, operatori
ekonomik ka kérkuar nga investitori pozicione shtesé. Kéto kérkesa, fillimisht nuk jané
pranuar nga Komuna dhe kjo ka béré gé té ndérpriten punimet.

Grupi i Auditimit Social, i pérkrahur nga BIRN dhe DEMOS, mé 4 tetor 2023, ka organizuar
njé takim me drejtorin e Urbanizmit dhe njékohésisht menaxherin e kontratés, Visar Kuci;
drejtorin pér Financa dhe Buxhet, Labinot Halitjaha dhe Shefin e Kabinetit té kryetarit
té Komunés sé Suharekés, Ibrahim Thaci. Né kété takim banorét jané njoftuar lidhur me
ecuriné e punimeve, dhe arsyen e ngecjes sé punime.

Menaxheri i kontratés e ka sgaruar arsyen e ngecjes sé punimeve pér shkak té disa
pozicioneve shtesg, sic jané shembja e dheut, ndricimi etj. Né takim éshté béré njé zotim
gé punimet do té pérfundohen brenda afatit té paraparé.

Ligji i Prokurimit dhe kontrata e nénshkruar i jep té drejté Komunés gé pérvec penalizime
té keté mundési ta shképus kontratén me njé operator ekonomik né rast té vonesave
né realizim té punimeve. Komuna e as menaxheri i kontratés nuk e ka njoftuar grupin e
Auditimit Social se ka shqgiptuar gjobé ndaj punékryesit pér shkak té zvarritjes sé punimeve.
Menaxheri i kontratés ka njoftuar se i ka dérguar shkresa operatorit ekonomik dhe e ka
detyruar gé té vazhdojé edhe sigurimin e ofertés.

Rifillimi i punimeve

Nga vizita né terren ekipi i Auditimit Social ka konstatuar se punét nuk kishin filluar. Pérvecg
késaj, 8shté evidentuar plasaritje e tokés te njé pjesé né té cilén parashihet té jeté shtegu
i ecjes né Mushtisht - Guri i Matozit.

Mé pas, mé 25 tetor 2023, grupi i Auditimit Social i pérkrahur nga BIRN dhe DEMOS ka
realizuar njé takim me kryetarin e Komunés sé& Suharekés, Bali Muharremaj. Né kété
takim jané ngritur shgetésimet nga grupi pér bllokimin e punimeve né kété projekt dhe
rrezikun pér t& humbur grantin e performancés. Kryetari i komunés tregoi se éshté duke
béré gjithcka gé éshté e mundur dhe brenda mundésive ligjore me géllim gé ky projekti
té realizohet dhe mos té rrezikohet humbja e grantit té bashkéfinancimit pér kété projekt.

Pasnjéjave, konkretisht mé1néntor 2023, punimet né projekt kanérifilluar. Grupii Auditimit
Social ka vizituar rrugén ku po realizoheshin punimet, dhe ka konstatuar se éshté paré
makineria dhe stafi duke punuar. Gjithashtu éshté vérejtur se éshté hapur kanali dhe éshté
vendosur gypi pér ndricimin publik né pjesé tjetér té kétij projekti né fshatin Topligan.

Pas rifillimit té& punimeve mé 1 dhe 9 néntor 2023, ekipi Auditimit Social ka realizuar njé
tjetér vizité né kété pjesé té projektit. Ekipi ka konstatuar se punékryesi ka hapur kanalin
dhe éshté béré vendosja e gypit pér ndricimin publik né kanal, pér té vazhduar mé pas me
punét né pozicionet tjera pér funksionalizimin e ndrigimit.

Ekipi i ka monitoruar nga afér punimet mé 11 dhjetor 2023 dhe ka konstatuar se ka filluar
asfaltimiirrugés. Ekipi i Auditimit e ka monitoruar edhe pjesén e dyté té projektit: ndértimi
i rrugés Topligan - Gjinoc. Né kété pjesé té projektit nuk jané paraparé shtigje té ecjes.

Ekipi i Auditimit Social né fund té projektit ka analizuar punén dhe ka arritur né disa
pérfundime.

Komisioni pér pranimin teknik

Komisioni pér pranimin teknik éshté njé ekip profesional i komunés, i cili né fund té
projektit inspekton punimet dhe né bazé té raportit té kétij ekipi, punét pranohen dhe
kryhen pagesat.

Nga takimin e mbajtur mé 4 tetor 2023 me menaxherin e kontratés, grupi i Auditimit Social
méson se 90 pér qind e asfaltit éshté shtruar. Sipas menaxherit té kontratés, punékryesi
ka hezituar té hap kanalin pér ndricmin publik, mirépo ka gené kusht nga menaxheri i
kontratés té punohet edhe né ndricimin publik né ményré gé té lejohet té vazhdohet tutje
me punimet.

Ekipi i Auditimit Social ka kérkuar nga menaxheri i kontratés raportin e menaxherit dhe
dokumentet e tjera pérmes dérgimit té kérkesés pér qasje né dokumente.

Meé 18 tetor 2023, grupi i Auditimit Social ka vizituar rrugén Topligan - Gjinoc dhe né bazé

matjeve né terren konstaton se gjérésia e rrugés Topligan - Gjinoc éshté 5 metra. Gjithashtu
grupi konstaton se jané vendosur pusetat e kanalizimit dhe ato jané funksionale.

Mungesa e masave té sigurisé né vendpunishte

Siguria né puné parashihet edhe né Ligjin e LPP-sé& dhe né rregullore té derivuara prej
tij. Né& nenin 28 té kétij ligji thuhet se specifikat teknike pér kontratat e punés duhet té
tregojné ku éshté e aplikueshme né mes tjerash, dhe siguria né puné dhe masat e sigurisé,
duke pérfshiré terminologjing, simbolet, metodat testuese dhe planii tyre implementues.

Ekipi Auditimit Social gjen se masat e sigurisé jané té parapara edhe né kontratén pér
projektin “Projekt me bashkéfinancim - Ndértimi i shtigjeve té ecjes né zonat rurale né
Komunén e Suharekés - Ndértimi i shtegut té ecjes dhe ndértimi i rrugés Mushtisht - Guri i
Matozit dhe rrugés Topligan - Gjinoc — RITENDER”.

Né pjesén né té cilén tregohet pér siguriné né vendpunishte, pércaktohet se kontraktuesi
do té keté té drejtén té ndalojé gasjen né vendpunishte pér cdo person i cili nuk éshté i
pérfshiré né zbatimin e kontratés, né pérjashtim té pérsonave té autorizuar nga autoriteti
kontraktues.

Né paragrafin tjetér té nenit pasues, potencohet se kontraktuesi duhet té sigurojé siguriné
né vendpunishte gjaté gjithé périudhés sé ekzekutimit. Dhe se do té jeté pérgjegjés pér
té marré hapat e nevojshém, né interes té punonjésve té tij, autoritetit kontraktues dhe
paléve té treta, pér té parandaluar cdo humbje ose aksident, i cili mund té rezultojé nga
kryerja e punimeve.

Mirépo nga analizimi i bazés ligjore dhe kontratés né njéra ané dhe paramasés né té
cilén jané llogaritur furnizimet, ekipi i Auditimit Social konstaton se kontraktuesi nuk i ka
respektuar kushtet e kontratés dhe nuk ka ndérmarré masa pér informimin dhe siguriné e
njérézve qé lévizin kah vendpunishtja.

Né paramasé dhe parallogari ishte paraparé mobilizimi i ndérmarrjes pér aktivitet,
vendosja e shtépizés pér punétoré, dhe shtépizés pér stafin, vendosja e njé tabele né vleré
35 euro, né té cilén duhet té shkruhen té dhénat e projektit. Mirépo né terren nuk éshté
evindentuar vendosja e késaj tabele informuese.

Po ashtu, né njé pozicion tjetér éshté paraparé vendosja e shenjave pér sigurim té
komunikacionit pér aktivitet té punés né rrugé, né bashképunim me menaxherin e projektit,
me ¢mim total prej 168 euro apo 0.10 euro pér 1,680 metra. Ndérsa pér gjatésiné 1,700
metra pér “Mushtisht deri te Guri i Matozit”, me ¢mim 0.12 euro dhe ¢mim total prej 204
euro. Grupi i Auditimi Social ka dalé disa here né terren mirépo nuk éshté gjetur se jané
vendosur edhe shenjat pér sigurim té komunikacionit né rrugé. Por sipas grupit té Auditimit
Social né pjesén “Mushtisht deri te Guri i Matozit” nuk éshté edhe aq e nevojshme pér
shkak té terrenit mé malor dhe garkullimit mé té vogél té njerézve.

Pérfundime/rekomandime

Pas punés disamujore, ekipi i Auditimit Social né fund té projektit ka arritur té nxjerré disa
pérfundime:

Sirezultat i punés sé ekipit té Auditimit Social dhe aktivizmit qytetar, pas disa muajve
ngecje kané rifilluar punét né ndértimin e shtegut. Mé 11 dhjetor 2023 kishte filluar
asfaltimiirrugés.

Ekipi ka marré premtim se projekti do té kryeht sipas projektit kryesor.

Ekipi i Auditimit Social ka marré premtim se do té adresohet kérkesa pér vendosjen e
rrjietés mbrojtése.

Ekipi i Auditimit Social ka marré premtim pér vendosjen e uléseve né té ardhmen.

Cka ndodh me rekomandimet?

Rekomandimet e grupeve té Auditimit Social shérbejné pér pérmirésimin e geverisjes.
Rekomandimet do té pérdoren pér pérmirésim té projekteve té ardhshme dhe pér
pérmirésimin e projektit aktual.

Ekipi ka arritur né pérfundim se Komuna e Suharekés dhe kryetari Bali Muharremaj kané
pasur vullnet dhe kané treguar gatishméri gé té bashképunojé dhe té takohet me ekipin
pér rifillimin e punimeve.

Gjithashtu, ekipi i Auditimit Social ka hartuar njé listé me rekomandime pér pérfshirjen
gytetare:

Komunés irekomandohet té hartojé njé strategji t& ményrés sé informimit té gytetaréve
pér takimet pér dégjime publike.

Komunés i rekomandohet gé né té ardhmen shpallja pér takimet e dégjimeve publike
té béhet sipas afateve té pércaktuara.

Komunés i rekomandohet gé né té ardhmen té pérdoret njé formé e standarde e
mbajtjes sé procesverbaleve dhe e cila pérmban té gjitha té dhénat e takimit publik.

Ekipi rekomandon gé moderatori té nxit debat pér diskutim dhe té provokojé tema té
reja.

Komunésirekomandohet gé né takimet e diskutimeve publike té béhet njé pérmbledhje
nga projektet e diskutuara né takimet e viteve paraprake.

Komuna rekomandohet té gjej forma alternative té pérfshirjes sé grave né diskutimet
publike.

® Komuna e Suharekés rekomandohet té ofrojé edhe mundési online pér pjesémarrje né
diskutime publike.

m Komunes i rekomandohet té ofrojé njé platformé online pérmes té cilés dikush prej
zyrtaréve i mbledhé kérkesat e té gjithé banoréve jo vetém gjaté diskutimeve publike
por gjaté gjithé vitit.

m Komuna rekomandohet gé té njoftojé komunitetin pér projektet madhore dhe t’i
diskutojé ato para nisjes sé punimeve.

®m Komunés i rekomandohet gé té njoftojé komunitetin pér emrat dhe kontaktet e
menaxheréve té kontratave publike.

Rekomandimet pér procesin e planifikimit té projektit:

m Komunés i rekomandohet gé projektet komunale té jené té gasshme dhe publike pér
gytetarét.

s Komunés i rekomandohet té vazhdojé me konsultimin e banoréve gjaté hartimit té
projekteve specifike.

s Né hartimin e projekteve komuna duhet té hartojé paramasa mé profesionale, né
ményré gé té shmangen problemet e identifikuara.

Rekomandimet pér procesin e menaxhimit té projektit:

m Menaxherii kontratés duhet té hartojé Planin e Menaxhimit té& Kontratés para fillimit té
punimeve.

®m Komunés i rekomandohet té publikojé raportin e menaxherit té kontratés.

s Komunés i rekomandohet gé kontraktuesi té sigurojé vendpunishten gjaté gjithé
périudhés sé ekzekutimit té projektit.

m Té vlerésohet nése plasaritja e tokés mund té rrezikojé projektin né té ardhmen.

Ekipi po ashtu ka diskutuar nevojat gé komuna té ndérhyjé me investime té tjera né
pérmirésimin e projektit. Si rrjedhojé, ekipi i ka rekomanduar komunés gé:

m Projekti té jeté i pérshtatur pér personat me aftési té kufizuara.

m Té dizajnohen parkingje dhe qasje e lehté pér personat me aftési té kufizuara, duke
pérfshiré personat e verbér.

m Té caktohen dhe rregullohen vendet pér vendosjen e uléseve dhe shportave pér
mbeturina, pérgjaté gjithé gjatésisé sé “Shtegut té ecjes”.

m T@& rivlerésohet sasia e rrethojave mbrojtése gé do té vendosen né pjesét nga ana e
lumit, me géllim té rritjes sé sigurisé pér frekuentuesit.

m Té parashihet vendosja e rrjetave té sigurisé né disa pjesé, té cilat do té parandalonin
rrezikun nga rrokullisja eventuale e guréve.

m Té vlerésohet nevoja pér ndértimin e njé ure té re mbi lumin e bardhé, qé do ta
zavendésonte té vjetrén e amortizuar e cila e lidhé kété projekt me pjesén tjetér té
vendbanimit.

® Té mundésohet vendosja e anésoréve, té cilét do ta béjné ndarjen fizike si dhe
disnivelizimin né mes té trasesé sé rrugés dhe shtegut té ecjes.

Letra e kryetarit té Komunés sé Suharekés

Fillimisht ju uroj puné té mbaré, dhe ju falenderoj gjithashtu pér angazhimin dhe kontributin
tuaj rreth bashképunimit me Komunén e Suharekés.

Pasi e lexova draft-raportin e Auditimit Social pér projektin e monitoruar né Komunén e
Suharekés - “Ndértimi i shtegut té ecjes dhe ndértimi i rrugés Mushtisht - Guri i Matozit dhe
rrugés Topligan - Gjinoc — RITENDER”, dhe komentet e paléve té cilat jané té pérfshira né
kété projekt né forma té ndryshme, mendoj qé sé bashku kemi arritur qé gjaté kétij procesi t’i
trajtojmé dhe identifikojmé pengesat dhe véshtirésité.

Ky draft-raport i pérgatitur nga ekipi i Auditimit Social né Komunén e Suharekés me
mbéshtetjen e BIRN né kuadér té projektit t& DEMQOS, mendoj se i trajton kujdesshém secilin
hap té veprimeve pérgjaté zbatimit té fazave té ndryshme.

Pér DEMOS, e ndjej té nevojshme t’i falénderoj qytetarét té cilét u bEné pjesé e kétij auditimi.
Po ashtu edhe ekipin e BIRN pér raportimin korrekt, profesional dhe té drejté. Nga raportimi i
menaxherit té projektit jam informuar se projekti né térési éshté né fazén e pérfundimit.

Ju falenderoj té gjithéve edhe njéheré, me shpresé se edhe mé tutje do té kemi bashképunime
té tilla né té ardhmen.

Me respekt,

Bali Muharremaj
Kryetar i Komunés sé Suharekés

Letra e ekipit té Auditimit Social né Komunén e Suharekés

Ekipi i Auditimit Social né Suhareké ka mésuar shumé nga organizatorét e késaj iniciative,
té cilét kané gené shumé profesionalé. Pérvoja e tyre né kété [émi, ka béré qé edhe ne té
mésojmé e té marrim nga pérvoja e tyre dhe t’i gasemi kétij projekti né ményrén mé té miré.

Procesi i Auditimit Social i cili éshté realizuar né komunén toné ka shérbyer pér té lidhur
grupin me organet komunale dhe pér té ngritur z€rin mbi njé temé té vecanté si njé front i
bashkuar.

Jemi krenaré qé puna e grupit toné ka ndikuar dhe ka kontribuar qé projekti té cilin e kemi
monitoruar té béhet mé i miré.

Ne jemi té vetédijshém qé nga mésimet e nxjerra nga ky proces disamujor, duke filluar nga
trajnimet, vizitat né terren, takimet me zyrtarét komunalé, analizimi i dokumenteve, grupi
mund té ndikojé né pérmirésimin dhe dhénien e rekomandimeve edhe pér projekte té tjera.

Ekipi i Auditimit Social né Suhareké

Nr

O 0 N o u M W N

o

12
13
14

Emri dhe mbiemri
Reshat Selimi
Feim Behluli
Myrvete Morina
Emrush Bytyci
Kapllan Halitjaha
Sadik Avdylaga
Arsim Zeqiri
Valentina Ndrecaj
Buqge Gashi
Erolinda Zenelaj
Margarité Daka
Valdrin Halitjaha
Zenel Halitjaha

Ahmet Tahiri

30

Profesioni/Funksioni

Kryetar i fshatit Mushtisht [Ekonomist]
Drejtor né ShFMU “Edi Durham”
Késhilli i Prindérve, kryetare
Shoqgata “Yjet”, kryetar
Shoqgata “Pensionistéve”

Polic

Arsimtar i Edukatés Fizike
Informatiké

Pedagoge

Gazetare

Gazetare

Ekonomist

Pensionist

Aktivé né ecje né natyré

